
Dell’AneideCanto v.





29.





Pe la vattaglia all’ordene già stanno,

Ben proviste de rimme, le galere:

E da tutta l’armata sceute n'hanno

Quattro, le chiù valiente, e chiù leggere.

Valena una se chiamma, e lo commanno

A Menestèo ne fece Anea tenere;

Chisto a Talia chiantàje la gran streppegna

De li Menne, che hà l’Aquela pe’nzegna.

La seconna Chemera se chiammava,

E de chiorma tre urdene teneva:

E parea na cetà, che cammenava,

Tant’era granne, e leggia se moveva:

Lo Capetanio, che la commannava,

Lo Siò Don Gia pe nomme se diceva:

E de spalle, e de uraccia assai forzute

A li rimme tenea gente tregliute.

La terza era Centauro, e ne fù dato

A lo Siò Don Sargesio lo penziero,

E de la razza Sergia gnenetato

Da chisto cippo fù l’arvolo autero.

La quarta è Scella, e a chesta fù assegnata

Don Croanto famuso cavaliero;

E da chisto happe Romma li Croviente,

E chi dice de nò , chisso ne mente.






32.





Faccefronte a lo puorto corresponne

Miezo miglio no scuoglio spatiuso,

Tutto sotta dell’acqua s’annasconne,

Quanno a lo vierno è mare tempestuso:

Quanno a la state pò carmano l’onne,

Isso caccia sopr'acqua lo caruso,

E attuorno attuorno sempe le gavine

Fanno caccia de grance, e guarracine.




Hic












[image: ]

[image: ]

Estratto 'e "https://nap.wikisource.org/w/index.php?title=Paggena:L%27Eneide_di_Virgilio_Marone_trasportata_in_ottava_rima_napoletana.pdf/428&oldid=127779"


					Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 12 lug 2022, 'e 09:50.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







